
Nijaz Omerovi¢

Na stranicama “Gracanickog glasnika” u viSe je navrata i sa
razli¢itih motrista pisano o desavanjima s pocetka agresije
na Bosnu i Hercegovinu, a osobito o dogadajima u rejonu Ze-
Cevog gaja, na tromedi Malesi¢a, Lendica i Stjepan Polja, 23.
i25. maja 1992. godine. Ovom prigodom objavljujemo memo-
arski zapis neposrednog sudionika, Nijaza Omerovica, aka-
demskog slikara iz Gracanice, koji je u proljece 1992. godine
bio pripadnik Manevarskog voda Teritorijalne odbrane RBiH
Gracanica i blizak saradnik njegovog komandira Mehmeda
Mese Ahmedbegovica. Zapis je nastao 28. maja 1992. godine,
nepuna tri dana od presudnih borbi na Zecevom gaju, u ko-
jima su zivote za Bosnu i Hercegovinu dala desetorica boraca
Teritorijalne odbrane RBiH. Kao autenti¢no svjedocCanstvo,
nastalo neposredno nakon spomenutih dogadaja, sigurno ce
posluziti kao koristan i pouzdan izvor, ali i kao poticaj za bu-
duca istrazivanja.

Kljucne rijeci: Gracanica; 1992. godina; agresija na Bosnu
i Hercegovinu; Teritorijalna odbrana RBiH; Patriotska
liga BiH; Manevarski vod TO RBiH Gracanica; Mehmed
Ahmedbegovié¢; 25. maj; 23. maj; Zecev gaj; sjecanje; zapis.

REDAKCIJSKI UVOD

U proteklih nekoliko godina, na stranicama “Graca-
nickog glasnika” je u vise navrata i sa razlicitih motrista
pisano o deSavanjima s pocetka agresije na Bosnu i Her-
cegovinu, osobito o dogadajima u rejonu Zecevog gaja, na
tromedi Malesica, Lendica i Stjepan Polja, 23. i 25. maja
1992. godine. Ovoj temi bio je posvelen i 43. broj naseg
Casopisa, dok su brojna nova saznanja predstavijena u
nekim od radova, objavijenih u 45. i 47. broju.

Ovom prilikom objavijujemo dnevnicko-memoarski
zapis jednog od neposrednih sudionika i svjedoka - Ni-
jaza Omeroviéa, akademskog slikara iz Gracanice, koji je
u proljece 1992. godine bio pripadnik Manevarskog voda
Teritorijalne odbrane R BiH Gracanica i blizak saradnik
komandira tog voda, rahmetli Mehmeda Mese Ahmedbe-

govica. Zapis je nastao 28. maja 1992. godine,
tri dana nakon presudnih borbi na Zecevom
gaju, u kojima su Zivote za Bosnu i Hercego-
vinu dala desetorica boraca Teritorijalne od-
brane RBiH (medu njima i petorica iz spome-
nutog voda).

Zapis kojeg objavljujemo nastao je nepo-
sredno nakon tragicnih, potresnih i traumatic-
nih dogadaja, sto se osjeca i u izrazenoj emo-
tivnosti nekih recenica. Nastao je neposredno,
“iz glave”, bez naknadnih intervencija (tek na
par mjesta autor je po nekoliko ispisanih rijeci
iskrizao ili pak stavio dodatne biljeske). Au-
toru se, ocigledno, nije dalo da ispisani tekst
naknadno sreduje i doraduje, $to u svakom
slucaju doprinosi njegovoj autenticnosti. Zapis
je sacuvan u biljeznici — rokovniku (formata
A5), na ukupno Cetrnaest stranica. Posljed-
njih nekoliko pasusa (podaci o stradalima, na
zadnje dvije stranice) dopisano je dva dana
kasnije, 30. maja. Precrtavsi taj datum, autor
je u gornju marginu dopisao sljedecu biljesku:
“Upisati zlatnim slovima u gracanickoj histo-
riji 25. 5. ‘92. (dan pogibije hrabrih ljudi)”.

U Zelji da ovaj ratni zapis (itaocu prene-
semo S$to vjernije, donosimo ga ovdje onako
kako je i zapisan, bez lektorskih i redaktorskih
intervencija. Jedino smo, radi lakse Citljivosti,
na nekoliko mjesta unutar recenica, stavili in-
terpunkcijske znake.

Osjecali smo, medutim, potrebu da bliZe po-
jasnimo neke detalje i podatke, $to je ucinjeno
u podnoznim napomenama (fusnotama).

Jos$ jedna napomena: zapis kojeg objaviju-
jemo autorov je dozZivljaj i videnje dogadaja u
kojima je ucestvovao i uople stanja s pocletka
agresije, kada su se odbrambene snage na
ovome prostoru tek ustrojavale. Taj razvoj je u
svojoj pocetnoj fazi bio optereéen brojnim pro-
blemima: nedostatkom oruzja i vojne opreme,
neiskustvom ljudstva i zapovjednog kadra, ne-
izgradeno$éu komandnog sistema, nedostatku
sredstava veze, medusobnim nepovjerenjem i
nesuglasicama na svim relacijama, nesnala-
Zenjem, strahom, problemom Sirenja glasina...
Sve to je uzrokovalo i srazmjerno velike gu-

bitke do kojih je doslo u borbi u rejonu Zece-
vog gaja, 25. maja 1992. godine. Doprinijelo
je, naZalost, i nekim kasnijim kontroverzama
i krivim tumacenjima tog dogadaja, $to se
onako “kuloarski” Sirilo - Cime se, neoprav-
dano i nedostojno, u drugi plan potiskivala
jedna neosporna injenica: da je borba od 25.
maja, naime, bila ne samo prvi veéi okrsaj i
“vatreno krstenje” za snage branitelja, veé
ujedno prvi i posljednji otvoreni napad veliko-
srpskog agresora s Ozrena na uZem podrucju
Gracanice.

Zapis Nijaza Omerovica iz maja 1992. go-
dine, kao svjedocanstvo jednoga od neposred-
nih sudionika, vazan je historijski izvor koji,
svakako, doprinosi boljem razumijevanju do-
gadaja od 23. do 25. maja 1992. godine. Sam
po sebi sigurno ne daje potpuno zaokruzenu
sliku, niti objasnjava cjelokupan kontekst svih
tadasnjih zbivanja - stoga bismo ga svakako
trebali komparirati sa drugim izvorima i svje-
doéanstvima, odnosno dosadasnjim sazna-
njima. No, s druge strane, ovaj nam zapis, kao
svjedocanstvo iz prve ruke, uveliko doprinosi
prosirenju i dopuni dosadasnjih saznanja, do-
punjavajuci i korigirajuci neke bitne Cinjenice
(na neke od njih cemo se na kraju osvrnuti).

Objavljivanjem ovakvih i slicnih izvora Ze-
limo potaknuti dalja istraZivanja i tragati za
novim podacima, kako bi se ti, za Gracanicu
presudni dogadaji $to bolje objasnili i prikazali
sa razlicitih strana, iz ugla razlicitih sudionika
i posmatraca. Kada se jednoga dana bude pi-
sao zaokruZen sintetski prikaz dogadaja oko
Gracanice s pocetka rata, ovakvi izvori bit Ce
od neprocjenjivog znacaja za njihovo bolje ra-
zumijevanje i objektivnu interpretaciju.

Uz veliku zahvalnost autoru $to se odlucio
da ovaj svoj zapis podijeli sa (itaocima pu-
tem naseg Casopisa, u nastavku ga prenosimo,
onako kako ga je koncem maja 1992. godine
zabiljezio u svoj rokovnik. Jo$ jednom naglasa-
vamo - napomene u fusnotama su redakcijske.

%

“Osje¢am se obaveznim i duznim prema
ljudima koje sam volio i cijenio i prema

historiji da pojasnim i poku$am §to objektiv-
nije i nepristrasnije /da/ opisem dogadaje od
proteklih otpr. mjesec dana u kojima sam i
sam bio i svjedok i saucesnik. Imam osjecaj
da ¢e kada sve ovo prode biti i laznih tuma-
enja i izvrtanja ¢injenica. I iz osjecanja od-
govornosti za ljude koji su pali kao heroji za
muslimanski narod i Bosnu, trudi¢u se da
napi$em samo istinu, golu istinu.

U proteklih mjesec dana se toliko desilo,
da imam osjecaj da u jedan normalan ljudski
zivot ne moze stati toliko.

U manevarski vod' sam inace u$ao na mo-
Ibu Mehmeda i po li¢noj zelji, jer sam odmah
od pocetka osjecao da tu ima izuzetnih ljudi,
od komandira voda Mehmeda® pa do in-
struktora Hasiba,® da ne govorim o krasnim

momcima Vedadu i Zuhdjiji kojih vi$e nema.*
Takode, priklju¢en vodu bio je i Bajbagin vod
iz Stjepan Polja.?

Da se ne zaboravi, prvi su momci iz Ma-
nevarskog voda stavili oznake TO BiH i sve
pri¢e o “tespih diviziji” su najniza podlost i
laz.° Ljudima je prvenstveno u srcu bila Bo-
sna i muslimanski narod, odnosno njegov
bioloski opstanak.

Da po¢nem hronoloski: vod koji je bio
stacioniran na Rezi¢ima i gdje su ljudi da-
nima spavali pod $atorima i imali obuku je
bio prva spremna jedinica na opstini Graca-
nica, ne racunajudi interventni vod milicije.
Prvi zadatak koji je dobio od $taba TO bio
je zauzimanje Gaja, poslije ubistva Musli-
mana na Bijelim poljima iznad Gracanice;

1  Manevarski vod TO RBiH Gracanica, kao vod Patriotske lige BiH Gracanica, formiran je u martu 1992. godi-
ne; bila je to prva odbrambena oruzana formacija u Gracanici, ujedno i prva postrojena jedinica Opstinskog $taba
TO RBiH (OpSTO) Gradanica, nakon §to je, na osnovu proglasa Predsjednistva od 8. aprila 1992., ula u sastav TO
RBiH (opsirnije: Rusmir Djedovi¢, Edin Sakovi¢, Husein Serhatli¢: O formiranju i djelovanju Patriotske lige BiH na
podrudju opcine Gracanica. Gracanicki glasnik, XXII1/45, 2018., 76-78).

2 Mehmed Mes$a Ahmedbegovi¢ (1964.-1992.), jedan od organizatora Patriotske lige BiH na podru¢ju Gracani-
ce, posthumno odlikovan ratnim priznanjem “Zlatni ljiljan”

3 Hasib Fehratovi¢, zv. Pibe (1967.-1992.), prije rata aktivni pripadnik JNA, u aprilu 1992. kao vojni instruktor
upucen od strane OpSTO u Manevarski vod. U vrijeme pocetka ratnih djelovanja, pripadnici voda su ga, kao
¢ovjeka s vojnim znanjem i iskustvom, smatrali zamjenikom komandira - iako su ranije neki od njih vrsili tu
duznost.

4 Vedad Ponli¢ (1967.-1992.) i Zuhdija Sestan (1969.-1992.), pripadnici Manevarskog voda TO RBiH.

5 Hajrudin Dzebo zv. Bajbaga (1961.-1992.), jedan od organizatora otpora u Stjepan Polju i §irim prostorima
Gracanice, sudionik u odbrani Hrvatske, formalno je bio pripadnik HOS-a, te je u rodnome Stjepan Polju samo-
inicijativno podsticao naoruzavanje mje$tana, uspostavivsi vlastitu jedinicu, snage voda. U martu i aprilu 1992.
izveo je nekoliko samoinicijativnih akcija, poput presretanja kolona JNA i otimanja oruzja, te zarobljavanja osoba
i vojnih lica srpske nacionalnosti i njihovih razmjena za Bosnjake, prethodno zarobljene ili uhaps$ene od srpskih
vlasti s Ozrena. Te su akcije snazno djelovale na obi¢an narod, u ¢ijim pri¢cama je Bajbaga izrastao u junaka, sto
je pozitivno utjecalo na izgradnju i ja¢anje ukupnog odbrambenog duha. S druge strane, Bajbagina je samovolja
zabrinjavala op¢insko rukovodstvo i predstavljala problem za strukture TO RBiH koje su se tek uspostavljale, tako
da je njegovo pristupanje Patriotskoj ligi bilo, ustvari, rezultat napora i pokusaja da se njegovo djelovanje ukljuci u
sistem i organizirane pripreme odbrane (R. Djedovi¢, E. Sakovi¢, H. Serhatli¢, O formiranju i djelovanju Patriotske
lige..., 78, nap. 54). Kasnije, sa formiranjem jedinica TO RBiH, Bajbagina grupa je kao samostalni interventni vod
usla u sastav teritorijalne Cete iz Stjepan Polja.

6 Ovaj pogrdni nadimak za Manevarski vod TO pojavio se tokom aprila 1992. godine, medu svjetinom, ali i
oficirima TO, od kojih su mnogi nepovjerljivo i s predrasudama gledali na ovu jedinicu. Povod samom nazivu
je, izgleda, bilo to $to su neki pripadnici voda o naramenice vojnickih bluza vjesali tespihe — ugledajuci se na pri-
padnike odbrambenih snaga Republike Hrvatske, koji su tako isticali krunice. Medutim, vjesanje tespiha o revere
u pocetku rata se susretalo i kod mnogih drugih pripadnika TO RBiH i ARBiH, kako na grac¢ani¢ckom podrucju,
tako i drugdje. Zadrzalo se i kasnije: jedna fotografija iz 1994. pokazuje pripadnike proslavljenog izvidacko-di-
verzantskog odjeljenja iz Lukavice, od kojih neki imaju tespihe na reverima. Zanimljivo je, medutim, da su neki
pripadnici Manevarskog voda TO RBiH i Patriotske lige, prijeratni prakti¢ni vjernici, smatrali da nije dostojno da
se tespih koristi kao ukras i obiljeZje na uniformi, zbog ¢ega su tu praksu sami izbjegavali.

zadatak je uspjesno zavrSen bez pucnjave u
15 h.” Dva dana niko iz §taba TO nije dosao
da nas obide. Tu smo pretrpjeli i prvo bom-
bardiranje minobacacem i protivavionskim
mitraljezom. Podvla¢im, to je uopste i prvo
bombardiranje Gracanice iz pravca Lendica,
mada ih niko nije provocirao. (Takoder mi-
traljiranje dZzamije u Malesi¢ima).?

Ubrzo nakon toga u manevarski vod pri-
stupa i Rusmir Djedovi¢, profesor, na nago-
vor Mehmeda, kom. voda i moj li¢ni. Poka-
zao se hrabar borac kada je bilo najpotrebnije
i dobar analiti¢ar i organizator.

Valja naglasiti da je iz $kole “M. T. U¢o’,
gdje smo bili smjesteni,” u Hrvatsku na
obuku i po oruzje otislo tridesetak momaka.

U meduvremenu, u Lohinji su ubijena dvo-
jica mje$tana muslimanske nacionalnosti.’
Pucano je sa druge strane Sprece i sa Duraca.
Kao pomo¢ smo poslali éetvoricu momaka,
na Celu sa Hasibom (Mujom), instruktorom,
i dali im minobaca¢ 60 mm kao ispomo¢ i
kasnije snajper lovacki. Njihova pomo¢ u od-
brani Lohinje i dizanja morala kod naroda je
nemjerljiva. Ina¢e u meduvremenu je otpo-
Ceo pravi rat i u Tuzli i duz ¢itave linije sve
do Gracanice. Po povratku ljudi iz Hrvatske
utvrdeno je ta¢no brojno stanje voda, jer je
u meduvremenu stiglo jos; na nase zadovolj-
stvo, posto je broj im bio uvecan, poceli smo
planiranje cete.

7 Odnosi se na ubistvo Adema Mustajbasica, pripadnika Civilne zastite.

8 Oboje se zbilo 19. maja.

9 Jedno vrijeme, vod je bio smjesten u navedenoj skolskoj zgradi (danas Druga osnovna $kola), u cilju osiguranja
juznih dijelova grada (istovremeno je, u meduvremenu uspostavljeni policijski interventni vod, posjeo drustvene

prostorije u stambenom kompleksu Luke).

10 Rijec je o Sabriji Ahmeta$evicu (1947.-1992.), policajcu, i Amiru Smailbasi¢u (1969.-1992.), pripadniku TO,

koji su poginuli 19. maja.

Da ne zaboravim, prije povratka ljudi iz
Hrvatske, jedno vece nas posjetio koman-
dant TO Puskar, Hazim Vikalo i Sejo Resid-
begovi¢. Od komandanta smo dobili zadatak
/da/ snajperom tu¢emo most i Lendice sa Ba-
hi¢a. Obzirom da smo imali samo jedan, i to
lovacki, na Bahic¢e smo poslali Jakuba Sabica,
a na trazenje da dobijemo snajper od TO nije
nam udovoljeno, tako da smo zadatak obavili
polovi¢no. Od $taba TO, inace, nismo bili do-
bili nista i dosta nam je ljudi bilo bez oruzja,
dok je u meduvremenu naoruzana Sinjina
Ceta, oruzjem koje je stiglo iz Srebrenika."

Oruzje koje smo mi imali smo svi donijeli
svoje vlastito (da se zna).

Poslije Zu¢noga sastanka odrzanog sa
svim ljudima, dan nakon povratka ovih iz
Hrvatske, dogovoreno je da ipak svi osta-
nemo zajedno i da budemo nukleus jedne
elitne Cete od tri voda.

Za to vrijeme su ucestale provokacije iz
Lendica, a naroc¢ito Ahmica, gdje su Cetnici
na vrata Stale Zitelja iz Stjepan Polja postavili
poteznu minu od koje gine 18-godi$nji mla-
di¢ i pali se $tala.'

Na molbu Stjepanaca da im se da tijelo,
odgovoreno je vatrom. Tada se spontano

krenulo u akciju, potiskuju Cetnici - i upola
uspjesne akcije, kapetan Camdzi¢" nareduje
povlacenje jer ¢e navodno Lendic¢i biti rake-
tirani iz Gracanice. U §tabu TO tvrde da to
nije tacno?!"

Kao ispomo¢ u Stjepan Polje $aljemo dva-
desetak ljudi. Dok su oni odlazili i bili na
putu mozda oko Malesi¢a, dom na Gaju je
ponovo meta minobacacima koje vrlo preci-
zno pogadaju. Ispaljeno ih petnaestak. Jedan
borac je lakse ranjen i previjen u Sokolu.'®

Mehmed i ja odlazimo u Stjepan Polje, pri-
mje¢ujemo dim iz zapaljenih ku¢a u Ahmi-
¢ima iz kojih se pucalo, ljude zati¢emo na po-
lozaju. Poslije toga zajedno idemo u Stjepan
Polje, gdje stize jo$ jedna apsurdna naredba
iz Staba da pod okriljem mraka krenemo u
¢iS¢enje terena zajedno sa Bajbagom, nepo-
sredno iznad mosta. Ljudi odbijaju, jer prvo
ne poznaju teren, a drugo sumnja se da je
minirano. Nakon toga $tab povlaci naredbu,
i da se saceka jutro.'® Odlucujemo spavati u
Stjepan Polju, medutim grupa ljudi medu ko-
jima je najglasniji i, ocito, najuticajniji G. N.
(G.)Y, dozvoljeno mu je /da/ na ¢elu ljudi ode
i prespavaju u Malesi¢ima, gdje smo trebali
ih na¢i ujutro.

11 Radise o 1. ¢eti Odreda Teritorijalne odbrane. Odred TO je po formaciji bio jedinica manevarskog karaktera,
te je u planovima oficira OpSTO Gradanica imao prioritet kod mobilizacije, obuke i naoruzavanja.

12 Odnosi se na pogibiju DZemala Basi¢a (1969.-1992.) iz Stjepan Polja.

13 Ibrahim Camdzi¢ zv. Tale, komandir cete TO Stjepan Polje.

14 O dogadajima od 23. maja: Edin Sakovi¢, Sta se zaista desilo na Ze¢evom gaju? Neki novi podaci i saznanja.
Gracanicki glasnik, XIV/47, 2018., 56-58. Pogled s pozicije komande OpSTO: Ibrahim Nurki¢, Dan za paméenje:
25. maj 1992. godine. U: Omer Hamzi¢ i Mirzet Hamzi¢, Odbrana Gracanice 25. 5. ‘92., Gracanica: Monos, 1996.,
125-126 = Gracanicki glasnik, XXII/43, 2017., 88-89. U video-izjavi, datoj Sejdi Mejremicu, za potrebe snimanja
dokumentarnog filma o Hajrudinu DZebi Bajbagi, Ibrahim Camdzi¢ sa svoje strane navodi da je tog 23. maja oce-
kivao zapovijedi od nadredenih, koje nisu stizale (snimak izjave u posjedu Redakcije).

15 Rije¢ je o Nedimu S. HadZi¢u, koji je, prema evidenciji Op¢inskog biroa za istraZivanje rata i ratnih stradanja
Gracanica (br. V/5) ranjen u predjelu leda.

16 Ibrahim Nurki¢, nagelnik $taba u komandi OpSTO, pise drugadije, naime da je stigla dojavu “od komandira
Interventno-manevarske jedinice (Manevarskog voda SDA) da nase jedinice imaju realne izglede da se u jednom
manevru spoje (...) sa cetom TO iz Gralanice”, &ime bi se odsjekli Lendiéi; iz OpSTO su potom upudeni inZinjerci
sa ekplozivom za rusenje Karanovackog mosta - “ali nazalost, spajanje nasih jedinica nije uspjelo” (I. Nurki¢, Dan
za pamdenje, 126-127 = 89). Dan prije, na referisanju u OpSTO, komandant RjSTO Gracanica Safet Durkali¢ je
predlagao “da se sva oruzja i oruda koncentrisu u rejon Lendica radi presjedanja dovodenja svjezih snaga u Lendice”
(prema radnoj biljeznici Ibrahima Nurkié¢a, nacelnika OpSTO). Izgleda da su komande zaista rac¢unale na jednu
takvu mogucénost.

17 Ime i prezime navedeno u originalu rukopisa; ovom prilikom ga izostavljamo.

Nas nekoliko ostaje na dZenazi tragi¢no
preminulog mladica izgorjelog u $tali. Dze-
naza uz svjetlost fenjera u pola jedanaest
nocu u sjeni stogodi$njeg hrasta i hladnu
svjetlost zvijezda i zveket oruzja boraca je
svojom potresno$¢u nadmasila najsmjeliju
nadrealnu viziju Bunjuela i Dalija zajedno.

Tog jutra’® po dolasku u Malesice sazna-
jemo da je G. i po drugi puta prekrsio na-
redbu i ljude odveo u nepoznatom pravcu.
Na kraju ih jedva nalazimo u Piskavici. Pre-
no¢ili na Gaju. Ujutro sve vise kritika na ru-
kovodstvo TO, dobijamo naredenje da po-
novo krenemo u Stjepan Polje, ljudi gundaju;
na moj zahtjev da se kona¢no opredijele da li
ostaju ili idu, G. i jo$ jedanaest ljudi istupaju
iz stroja i napustaju nas. Da se zna, podvla-
¢im, odbijaju naredbu i odlaze.

Mehmed, Hasib i ja odlazimo u Soko, gdje
nalazimo zamjenika komandanta Nurkié
Ibrahima, koji nam decidno izdaje naredbu
da otputujemo u Stjepan Polje kao ispomo¢."”

Ostajemo citav dan, niSta se ne dogada,
¢ekamo. (24. 5.)

Predvece idemo u izvidnicu u Ahmice,
Durakovi¢ Nermin (komandir voda iz Male-
Si¢a), Sestan Muhibija, Mehmed, ja i jo§ neki
momak iz Malesica.

Dolazimo do lovacke kucice, nikoga
nema. Trazimo od Nermina da se ljudi tu
ukopaju da sutra ljudi ne bi morali da to po-
novo osvajaju, $to se i dogodilo i gdje smo

18 24. maj.

izgubili najviSe ljudi. Naredba nije izvrSena,
za$to — ne znam. Mada mu je viSe puta to
podvuceno.*

To vece imamo sastanak u Rejonskom
$tabu, gdje je zakljueno da ljude neéemo
slati ni u kakvu akciju ukoliko nije dobro
organizovano i ako nemaju artiljerijsku po-
drg$ku. Odlazim na Gaj da obidem svoje ljude
i utoku no¢i vra¢am se u Malesice, gdje sam i
prenocio. Ujutro, oko Sest budi nas strahovita
pucnjava na Ahmic¢ima.”! Sa brda, gdje sam
bio, mogu ta¢no locirati mjesto odakle su
poceli da se ispaljuju projektili na malesi¢cku
dzamiju i kuce oko nje. Pucalo se iz Lendica.

Tarik? i ja silazimo poluopustjelim selom
prema mjestu sukoba, gdje upucujemo i je-
dan minobacac 82 mm.

Nalazim Mehmeda i nekoliko ljudi iz
voda u rovu, gdje saznajem da su to jutro iz
pravca Ahmica pokusali prodor tenkom T55,
iz koga su pucali po okolnim kuc¢ama. Sve je
pocelo ubistvom minobaca¢em neduznog
mladic¢a iz S. Polja. Nakon toga pored Meh-
meda gine jo$ jedan, upravo pored spaljene
$tale,” dok je Nermin ranjen gelerom u ruku,
a instruktor Hasib okrznut po vratu.

Prebacujem se do $umice, gdje nalazim
ljude iz mog voda i Malesane, ¢eka se Sta
dalje. Vraca se i (Mujo) Hasib sa gazom na
vratu, §to vraa optimizam borcima. Oko
11 sati stize kurir sa naredbom da se krene
u ¢i$cenje terena, jer su navodno od karano-

19  Prema Ibrahimu Nurki¢u, komandant OpSTO je ..izdao naredbu da se Interventno-manevarska jedinica PL
(Manevarski vod TO) vrati u raniji rejon razmjestaja, Sto, naZalost, nije do kraja ispostovano.” (Dan za pamdenje,
127 = 90).

20 Prema izjavi Nermina Durakovica, linija se zaista pokusala uspostaviti na tom mjestu, ali su u toku no¢i ljudi
samovoljno napustili poloZaje — o tome: Edin Sakovi¢, Sta se zaista desilo na Zecevom gaju? Osvrt na borbe 25.
maja 1992. kroz svjedocanstva neposrednih ucesnika. Gratanieki glasnik, XI1/43, 68-69; up. E. Sakovi¢, Sta se zaista
desilo na Zecevom gaju? Neki novi podaci i saznanja. Gracanicki glasnik, XIV/47, 2019., 59.

21 25. maj.

22 Tarik Nuhanovi¢, u to vrijeme oficir u RjSTO Malegi¢i na duznosti pomoénika komandanta za moral (Mirzet
Hamzi¢, Tzudin Durakovi¢, Od OpSTO do OG-2 1992/94. Gratanica: OG-2 Gradanica - Informativna sluzba,
1994., 26).

23 Odnosi se zapravo na istu osobu: Osmana Ibrahimovi¢a zv. Cisa, pripadnika rezervne policije, koji je bio i
prvi poginuli tog dana (v. E. Sakovi¢, Sta se zaista desilo na Ze¢evom gaju? Neki novi podaci i saznanja, 65).

GRAPA | GRACANICKI GLASNIK 48/XXIV



Dnevnicki zapis iz maja 1992. godine

149

vackog mosta do nas svi uvezani i krece se
u ¢is¢enje.?* Inace, da ne zaboravim, naredbu
da manevarski vod izade na polozaj kao ispo-
mo¢ ujutro rano je dao Suvalié¢ Fikret?* i li¢no
sam bio prisutan kada je izdata.”®

Poslije naredbe, Hasib krece u izvidnicu,
sa Suti¢em, mi ostali za njima. Tuku nas
tromblonima i rijetkom pucnjavom, to traje
oko sat vremena kada smo ve¢ nadomak pr-
vih kuca. Idem iza Nasi¢a koji odlazi u lijevo,
dok mi ispod kuce koja je unistena presije-
camo prema putu. Nailazimo na rov za pus-
komitraljez, pored njega bacen sanduk sa
municijom za minobaca¢. Vojni. (Ne dirati
- minirano, vi¢e neko.)

Izbijamo na put. Isto mjesto gdje smo bili
dan ranije. Vidim sa lijeve strane nase ljude
kako prilaze lovackoj kuéici. Mi smo na putu.

Ispred mene, dvadesetak metara, Sestan
Mubhibija, Rahman,” Vedad. Malo iza njih,
Amer”® sa mitraljeljezem M53, sa Ibrahi-
mom, tu je i Omer Husanovi¢ sa “Osony’.
Ukoso se lijevo oglasava mitraljez, nasi su,
mislim. Vraga. Putem pocinju da fiju¢u meci
i po ivici puta. Preska¢em na lijevu stranu
puta i nalazim kakav-takav zaklon. Puca
sa svih strana, rafali, trombloni, sve bije po
nama, ne mozes$ glavu dici, unakrsna paljba.

Gubim osjecaj za vrijeme, ¢ini mi se da to
traje satima.

Vidim kroz usjek u Sumi nasi se povlace,
preskacem put i bacam se u taj usjek.

Kroz kiSu metaka izlazimo iz $umice.
Kako smo prezivjeli, Bog zna. Pedesetak
metara od $umice zaticem Rusmira leZi u za-
klonu i jo$ neka dva nepoznata borca, i on je
uspio da se izvuce. Povlacimo se do treanja
iza, pristizu i ostali.

Ko fali pitamo? Rahman donosi vijest da
je Vedad poginuo odmah. Ostaje i Zuhdija
Sestan, drzao sam ga na rukama, tvrdi Mu-
hibija, nema suza, ostavio sam mu bombu,
trazio da ga ja ubijem, ranjen u bok i grudi.
Saznajemo da je tesko ranjen u stomak i in-
struktor Hasib. Kasnije umro u Sokolu.

Ranjen Nasic, teze.

Suti¢ u ruku i jo§ neki.

Ostala i dvojica iz Malesica.

Stize Bajbaga i njegov vod, pozdravljamo
se.

Ponovo se krece u akciju ili bolje u smrt.
Dobro su ukopani i ne moze§ pri¢i ni sa
koje strane, pucaju iz protiv-avionca, mitra-
ljeza, snajpera, meci se rasprskavaju iznad
glave, puca se neprestano. U meduvremenu
Bajbagini se povlale, stize vijest poginuo
Bajbaga. Provjeravam sa njim su bili Omer
Huskanovi¢ i Sestan Muhibija, pogoden pao
pored njih, nisu ga uspjeli izvudi. Sje¢am se
dobro pet minuta prije toga sam bio sa njim,

24 Naredba je istovremeno izdata i pripadnicima cete TO iz Malesica - v. E. Sakovi¢, Sta se zaista desilo na
Zelevom gaju? Neki novi podaci i saznanja, 63-65 (Sakovi¢, inace, navodi da je naredba izdata “oko 13:30 sati”,
ali iz navoda Nijaza Omerovica i nekih drugih izvora vidljivo je da je to ipak bilo ranije, oko 11:00). Ko je izdao
tu naredbu - ostaje nepoznanica, ali i ovaj navod Nijaza Omerovi¢a svjedoci da pokret Manevarskog voda TO
Gracanica i dijelova ¢ete TO iz Male$ic¢a nije bio samovoljan i samoinicijativan, kako se ranije tvrdilo i §pekuliralo,
ve¢ upravo suprotno: radilo se o izvr§avanju naredenja, prilikom ¢ega je doslo do kobnog upadanja u zasjedu. S
obzirom na to $to se desilo i tragi¢ne posljedice, za pravoga naredbodavca se vjerovatno nikada nece saznati. Me-
dutim, historijski gledano, i spomenuto naredenje je oc¢igledno izdato u Zelji i namjeri da TO preuzme inicijativu
na popristu, istovremeno sa — kako se vjerovalo - angazmanom jedinica TO na drugim pravcima. Kasnije ¢e se
pokazati, a svjedo¢i to i zapis Nijaza Omerovica, da su medu borcima i ¢lanovima komandi kruzile neprovjerene
glasine i dezinformacije, $to je, uz nedostatak koordinacije i odsustvo sredstava veze, doprinosilo op¢oj konfuziji.
25 Fikret Suvali¢, zamjenik komandanta RjSTO Malesici, ujedno i pomoc¢nik za operativno-nastavne poslove
(M. Hamzi¢, 1. Durakovi¢, Od OpSTO do OG-2, 26).

26 Svrha prisustva Manevarskog voda TO u rejonu Stjepan Polje — Male$i¢i bila je upravo da borbeno djeluje
u slucaju agresorskog napada i ojaca lokalne odbrambene snage, tako da u tom naredenju ustvari i nema nicega
spornog.

27 Rahman Spahi¢.

28 Amer Purac.

gologlav, sa pancir kosuljom, nosio je auto-
mat sa prigusivacem i snajperom. Hrabar,
neoprezan, nije se pognuo i to ga je kostalo
Zivota.

Mehmed, dok je sve to trajalo, iSao u Soko
po mine za minobacag, valjda ga je grizla sa-
vjest §to nije bio sa svojim ljudima kada je
najpotrebnije, je poginuo najlude i najneo-
preznije. Vrativsi se, ¢uo je da se Jakub nije
izvukao, iza$ao je na rub $ume neoprezno,
nasumice ispaljen rafal ubio ga je, metak kroz
vrat. Umro je sa abdestom, uvijek je govorio,
ja sam svoj zivot halalio, Zivio i umro kao ¢o-
vjek i patriota. Najposteniji ¢ovjek koga sam
sreo. Nije ispalio ni metka, otifao cist kao
suza. Sehit. Boze, daj mu lijepi dZenet.

Kada ¢ovjek sjedne pa analizira taj dan, sat
po sat, namecu se neizbjezno neki zakljucci:
lo$a organizovanost, koordinacija, nikakva
komanda, i valja naglasiti da niko osim Ta-
rika od tzv. oficira nije iza$ao ni na drugu
borbenu liniju, pa i on nakratko. Sto je naj-
gore dok smo mi pucali na neprijatelja, nasi
iz rovova iza nas pucali su po nama. Jedan od
metaka je pogodio i moju pusku i ona me je
spasila.”

Oko 7 sati, sa vatrenog poloZaja vratio sam
se do kudice pored puta, jedno dvjesto me-
tara iza mjesta koje smo drzali, tu je bilo ne-
koliko milicionera iz interventnog voda koji
su dosli da nam pomognu, a tek pedesetak

metara iza njih put je bio pun boraca, koji su
samo gledali kako da pobjegnu. Na tom putu
zatekao sam i potpukovnika Sakica,*® kape-
tana CamdZica, komandanta rejonskog $taba
Esada Basica i iz §taba Sprecu.®® Vladala je
opsta zbrka, nije se znalo ni ko komanduje ni
gdje treba da idu.*

Na moje trazenje da se ljudi ukopaju na
polozaju koji smo drzali, samo su slegli rame-
nima. Kapetan Camdzi¢, koji se razgalamio,
rekao je da je dobio vijest da su nasi presjekli
put prema karanovackom mostu, na moje pi-
tanje da li je to provjerena vijest, decidno je
potvrdio; kasnije se ispostavilo da to nije bilo
ta¢no. Cuo sam Spre¢u kada je rekao, “hajmo
ljudi, bolje ¢e se snaci bez nas’, nasto su jedan
za drugim se uputili putem za Malesice gdje
ih je ¢ekalo auto.

Zajedno sa “Mrkim”, komandirom inter-
ventnog voda, sam iza$ao na mjesto koje su
drzali nasi ljudi. Pored velikih tresanja i ne-
posredno pored izgorjele Stale i tek tada su
ljudi poceli da ukopavaju rovove.

Pokupili smo poslije toga ostatak naseg
voda i vratili se u Piskavicu.

Bilans:

Mrtvi: DZonli¢ Vedad, Sestan Zuhdija, Fe-
hratovi¢ Hasib (Mujo), Ahmedbegovi¢ Meh-
med (redoslijed kako su poginuli).

Ranjeni: Suti¢ Almir, Nasi¢ Izet i jo§ jedan
borac.”

29 Iz drugih izvora se takoder moze naslutiti da je u vrijeme razvijanja borbi i prvih tezih gubitaka, osobito na-

kon pogibije komandira i predvodnika (Asima Sake, Bajbage, Mese Ahmedbegovica...), doslo do opée konfuzije.
U ranijim radovima je spomenuto da su dijelovi interventne jedinice policije, koji su pri kraju dana stigli na teren
kao pojacanje, u zabuni otvorili vatru u pravcu neprijateljskih polozaja dok su se pred njima jo$ uvijek nalazili
borci Manevarskog i Bajbaginog voda, koji se jo$ nisu bili izvukli (E. Sakovi¢, Sta se zaista desilo na Ze¢evom gaju?
Neki novi podaci i saznanja, 67).

30 Potpukovnik Rasim Saki¢, u to vrijeme koordinator Okruznog $taba TO u komandi OpSTO Gradanica (M.
Hamzi¢, I. Durakovié, Od opgTO do 0G-2, 20).

31 Senad Spreci¢, referent za operativno-nastavne poslove u komandi OpSTO Gracanica (Od opSTO do OG2,
20).

32 Zabiljezeno je sje¢anje Rusmira Djedovica, koji je pogledao vojnu topografsku kartu koju su spomenuti
oficiri donijeli: na njoj su bili potpuno pogresno ucrtani polozZaji snaga TO i neprijatelja na tom dijelu bojista (E.
Sakovi¢, Sta se zaista desilo na Ze¢evom gaju? Osvrt na borbe 25. maja..., 76). To svjedo¢i da ni u komandi OpSTO
nisu raspolagali sa pravim informacijama. Drugim rije¢ima, konstatacija Nijaza Omerovica o “opstoj zbrci” doima
se tacnom.

33 Tredi ranjenik je bio Edin Grbi¢ (ranjen u glavu).

Sutradan smo se vratili da pokusamo
izvuéi mrtve, nazalost bezuspje$no.

Stab TO je preuzeo to na sebe i tek poslije
pet dana, razmjenom Zivi za mrtve dobili

smo Cetiri mrtva”
%

SUMMARY
A DIARY ENTRY FROM MAY 1992

There were numerous occasions when events
from the beginning of the aggression on Bosnia
and Herzegovina were presented on the pages of
the “Gracanicki glasnik”; these often were from
different points of view and especially concer-
ned the events in the ZecCev Gaj area, at the in-
tersection of Malesici, Lendi¢i and Stjepan Polje
which took place from the 23rd to the 25th of

May 1992. On this occasion we publish a memoir
record of an immediate participant, Nijaz Ome-
rovi¢, an academic painter from Gracanica, who
was a member of the Maneuver Platoon of the
Territorial Defense of the Republic of Bosnia and
Herzegovina in Gracanica and a close associate of
his commander Mehmed Mesa Ahmedbegovic.
The note was written down on the 28th of May
1992, not even three full days after the decisive
clash at Zecev Gaj in which ten soldiers of the
RBiH territorial defense gave their lives for Bo-
snia and Herzegovina. As an authentic document
that was created shortly after the events it con-
cerns, this note will certainly serve as a reliable
source, but also as an impetus for future research
on this topic.

